
  
  

1947 का प्रतिष्ठित ध्वज फोर्ट सेंट जॉर्ज में प्रदर्शित किया

स्रोत: पी.आई.बी
चेन्नई स्थित फोर्ट सेंट जॉर्ज संग्रहालय में 12x8 फीट का भारतीय ध्वज प्रदर्शित है, जो 15 अगस्त 1947 को फहराया गया पहला झंडा
है। यह भारत का एकमात्र संरक्षित और सुरक्षित राष्ट्रीय ध्वज है।

शुद्ध रेशम से बना यह धरोहर (ध्वज) भारत के स्वतंत्रता संग्राम का प्रतीक है। संग्रहालय में भारतीय स्वतंत्रता गैलरी भी भारतीय ध्वज के विकास
और तिरंगे के पीछे की गाथाओं को प्रदर्शित करती है।

भारतीय ध्वज का विकास:
पहला राष्ट्रीय ध्वज 7 अगस्त 1906 को कलकत्ता में फहराया गया था, जिसमें लाल, पीले और हरे रंग की पट्टियाँ थीं। 
वर्ष 1921 में, पिंगली वेंकैया ने लाल और हरे रंग की पट्टियों वाला एक ध्वज डिज़ाइन किया था, जिसमें बाद में गांधीजी ने एक सफ़ेद पट्टी और
चरखा जोड़ा। 
वर्तमान तिरंगा 22 जुलाई 1947 को अपनाया गया था।

फोर्ट सेंट जॉर्ज:
इसकी स्थापना वर्ष 1639 में चेन्नई में हुई थी। यह भारत में पहला अंग्रेज़ी किला है।
यह वर्ष 1746 से 1749 तक कुछ समय के लिये फ्राँस के नियंत्रण में था और बाद में प्रथम कर्नाटक युद्ध के बाद ऐक्स-ला-चैपल की संधि
(1748) द्वारा अंग्रेज़ों को वापस कर दिया गया।
यह तमिलनाडु की विधान सभा के लिये एक प्रशासनिक केंद्र के रूप में कार्य करता है और इसमें एक सैन्य चौकी (Garrison) भी है।
भारतीय पुरातत्त्व सर्वेक्षण (ASI) द्वारा अनुरक्षित इस संग्रहालय में मद्रास के गवर्नरों के चित्रों सहित राज के अवशेष प्रदर्शित हैं।

और पढ़ें: राष्ट्रीय ध्वज दिवस: स्वतंत्रता की ओर भारत की यात्रा का स्मरण

